
Aduan - Gambar 
PEMUDA UMNO BUAT ADUAN POLIS MENGENAI SEBARAN GAMBAR PM 

BACHOK, 9 Feb (Bernama) -- Pergerakan Pemuda UMNO Kelantan hari ini 
membuat, aduan di balai- polis di sini mengenai penyebaran gambar fotostat 
Perdana Menteri Datuk Scri Dr Mahathir Mohamad yang ditonjolkan sebagai 
presiden pertama negara ini. 

Naib Ketua Pergerakan Pemuda UMNO negeri, Encik Hilmi Yusoff, yang 
diiringi oleh Ketua Pemuda Bahagian Pasir Mas, Encik Hanafi Mamat dan Ketua 
Pemuda Bahagian PaSir Puteh, Encik Rozali Mohamad, membuat laporan itu 
kira-kira pukul 12.30 tengah hari, 

Hilmi mendakwa edaran gambar itu boleh menghasut rakyat membenci 
kerajaan dan ia merupakan satu kesalahan mengikut scksyen 3 (1) (a) Akta 
Hasutan 1948. 

Semasa bercakap kepada pemberita kemudian, Hil.mi berkata beliau sedih 
Perdana Menteri digambarkan sebagai Presiden pertama Malaysia sedangkan Dr 
Mahathir dan pemimpin-pemimpin negara sudah bcrulangkali menegaskan 
kerajaan tidak berhasrat menjadikan negara ini. republik. 

Katanya, penghinaan terhadap Perdana Mcnteri yang dianggap wira dunia 
ketiga itu tidak sepatutnya berlaku. -- Bernama 

